
Дел 3 

 

Учество во политиката: 

учество преку комуникација 

  

Тема 8: Слобода 

Дебатирање во јавност 

Зошто слободата (на говор) не функционира без строги 
правила? 

 

Тема 9: Медиумите 

Учество во демократијата преку медиумите 

Продуцентите и корисниците на медиуми како цензори и 
создавачи на агенда 

ТЕМА 8 

СЛОБОДА 

За средно образование 

Дебатирање во јавност 

Зошто слободата (на говор) не функционира без строги 
правила? 

 

 

 

 

 

 

 

 

 

8.1 Кои проблеми се за нас интересни? 

Учениците учествуваат во планирање на дебата 

8.2 Подготовка за дебатата 

Клучни искази и дебатирачки стратегии 

8.3 Дебатираме – одлучуваме – известуваме 

Дебатирање и одлучување во јавност 

8.4 Една дебата – различни перспективи 

Учениците размислуваат за дебатата 



205 
 

Тема 8 

Слобода 

Дебатирање во јавност 

Зошто слободата (на говор) не функционира без строги 
правила? 

Вовед за наставници 

 

Зошто слободата (на говор) не функционира без строги правила? 

За некои читатели ова прашање можеби ќе изгледа чудно. Сепак, слободата значи дека 
можеме да кажеме и направиме што сакаме. Демократијата е систем за отворени и слободни 
општества. Строгите правила не потсетуваат на нешто многу поинакво – на пример 
авторитарна власт. Па тогаш која е пораката зад ова прашање? Накратко, слободата и 
еднаквоста се близнаци. Сите ги уживаме правата на слобода, но ни требаат еднакви 
можности за да ги практикуваме – затоа постојат правилата. Во оваа тема учениците ќе ја 
увидат важноста на овој принцип за учеството во демократија. 

Зошто оваа тема се концентрира на дебатирање 

Граѓаните кои учествуваат во демократијата ќе учествуваат во дискусии и дебати , а со тоа тие 
ги практикуваат човековите права на слободно мислење и изразување. Расправањето во 
јавност е вештина која може да се научи, па затоа на учениците им треба обука во училиштата. 
Од оваа причина учениците вежбаат како да спроведат дебата и оваа тема е поврзана со 
клучниот концепт на слободата. Слободата на говор и изразување овде е посебно битна. 

Што прават учениците во часот по дебатирање 

Единаесет ученици учествуваат во дебатата. Има два дебатни тима од по пет ученика и еден 
претседавач. Другите ученици ја слушаат дебатата, но имаат активна улога. Три тандем-тимови 
на ученици пишуваат статија и го известуваат класот на последниот час за оваа тема. 
Останатите ученици се публика, а нивната улога е да ги оценуваат аргументите, да одлучат која 
страна ги убедила на крајот и да гласаат за која страна ја поддржуваат. Како и во политиката, 
една страна го освојува мнозинството на поддржувачи. 

Што ќе научат учениците во оваа тема? 

Дебатата следи строги правила кои се со цел секој ученик да добие еднакво време за 
говорење. Затоа претседавачот ќе ги прекинува учениците кои сакаат да зборуваат подолго од 
дозволеното. Ова правило е потреба, бидејќи го штити правото на секој говорник за слободно 
изразување – но во строга граница. Ете зошто слободата не функционира без строги правила 

(видете го поднасловот на оваа тема). Без овој принцип ниеден демократски систем нема да 
функционира, ниту пак човековите права ќе значат многу во животите на луѓето. 

Која е улогата на наставникот во оваа тема 

Во оваа тема учениците имаат многу време да работат самостојно, со што ќе ги усовршуваат 
нивните вештини за дебатирање и набљудување, но исто така за преземање одговорност 
затоа што го прават. Лекциите 2-4 почнуваат со информации од учениците. Кога учениците 
самостојно работат, наставникот има улога на инструктор: тој/таа ги набљудува учениците за 
да дознае што тие прават добро, а на кои од нивните квалитети им е потребно внимание и 
обука. Тој/таа ги поддржува ако тие побараат помош, но не треба да им ги даде решенијата за 
нивните задачи. 

Развивање на компетенции: упатувања до другите теми во оваа книга 

Што покажува оваа табела 

Насловот на овој прирачник, Учество во демократијата се концентрира на компетенциите на 
активниот граѓанин во демократијата. Матрицата го покажува потенцијалот за дополнување 
помеѓу темите во овој прирачник. Матрицата покажува кои компетенции се развиваат во 8-
мата тема (засенчениот ред во табелата). Колоната која е со задебелена рамка ги покажува 
компетенциите за донесување политички одлуки и делување – таа е задебелена поради 
блиските врски со учеството во демократија. Редовите подолу ги означуваат врските со други 
теми во овој прирачник: кои компетенции што ги поддржуваат учениците во 8-мата тема се 
развиваат во овие теми? 

Како може да се користи оваа матрица 

Наставниците може да ја користат оваа матрица како алатка за правење план за часовите по 
ОДГ/ОЧП на различни начини. 

- Оваа матрица им помага на наставниците кои имаат само неколку часа да ги посветат 
на ОДГ/ОЧП: Наставникот може да ја одбере само оваа тема и да ги изостави другите, 
бидејќи тој/таа знае дека некои од клучните компетенции до одреден степен се 
развиваат во оваа тема – на пример, анализа, рефлексивна употреба на медиумите и 
одговорност. 

- Матрицата ги потсетува наставниците на потенцијалот за дополнување кој помага за 
учениците постојано да се обучуваат, во битни области и различни контексти кои се 
поврзани на многу начини. Во овој случај наставникот бира и комбинира повеќе теми. 

Теми Димензии на развојот на компетенции  
 
Ставови и 
вредности 

Политичка анализа 
и расудување 

Методи и вештини Учество во 
демократија 
Донесување 
политички одлуки и 
делување 

8 Слобода  Идентификување 
на клучни искази 
 
Поврзување и 
рангирање на 
аргументи: 
правење избор 
 
Анализа на 
селективната 
конструкција на 
реалноста од 
медиумите 

Дебатирање: давање 
кратки и јасни искази 
 
Играње во тим 
 
Пишување 
новинарска статија 

Донесување одлука 
со гласање на 
мнозинството  

Етика на 
заемно 
признавање 

2 Одговорност  
 

  
Одговорноста е дури и поважна од 

7 Еднаквост Анализа и 
решавање на 
проблемот со 
мнозинството/малц
инството 

 правилата кои прават демократијата 
да функционира (теми 2 и 7) 

5 Правила и 
закон 

  Неутрализирање на 
потенцијалот за 
траен конфликт на 
интереси со 
создавање на 
закони и правила 

 

6 Влада и 
политика 

Проучување на 
дебати за правење 
агенда и политичко 
одлучување 

 Идентификување 
каде граѓаните 
можат да 
интервенираат во 
процеси на 
политичко 
одлучување 

 

9 Медиумите Анализа на 
селективната 
конструкција на 
реалноста од 
медиумите 

Пишување 
новнинарска статија 

Рефлексивна 
употреба на 
информацијата 
пренесена од 
медиумите 

ТЕМА 8: Слобода – дебатирање во јавност 

Зошто слободата (на говор) не функционира без строги правила? 

Тема на 
лекција 

Стручно 
оспособување/цели 
на учење 

Задачи на ученикот Материјали и 
извори 

Метод 

Лекција 1  
 
Кои проблеми 
се за нас 
интересни? 
 
(3 недели 
однапред) 

Преземање 
одговорност. 

Критериуми за 
одбирање на 
проблеми за дебата 
на часот: политичка 
релевантност, 
интерес на 
учениците, врски со 
разбирањето и 
искуството на 
учениците. 

Учениците 
разменуваат идеи и 
собираат информации 
за проблеми за 
дебатата. 

Материјал за 
ученици 8.1. 
 
Информации од 
медиумите. 
 
Записи од лично 
искуство. 
 
Хартиена табла. 

„Работа во 
тандем-тимови. 

Лекција 2 
 
Подготовка за 
дебатата 
 

Учество: учениците 
прават избор преку 
гласање. 
 
Методи и вештини: 
тимска работа. 

Учениците ги 
подготвуваат своите 
улоги во дебатата. 

Материјал за 
ученици 8.2-8.5, 
9.1. 

Информации од 
медиумите. 

Таблоид и 
квалитетен 
весник, списание 
за млади. 

Работа во 
групи. 
 
Учење преку 
соработка. 
 

Лекција 3 
 
Дебатираме – 
одлучуваме - 
известуваме 

Кратко говорење: 
расправање со 
противник, 
соработување во 
тим. 

Набљудување и 
оценување на 
аргументи. 

Учениците учествуваат 
или ја гледаат и 
слушаат дебатата. 

Последователни 
задачи за групите како 
подготовка за часот за 
размислување. 

Материјал за 
ученици 8.2-8.5, 
9.1. 
 
 
 

Дебата. 
 
Групна работа 
(гласање). 
 
Испитување. 
 

Лекција 4 
 
Една дебата – 
различни 
перспективи 

Анализирање и 
оценување на 
заедничко искуство. 

Медиумите ја 
создаваат нашата 
перцепција за 
реалноста. 

Правилата значат 
еднакви можности за 
практикување на 
правата на слобода. 

Учениците ги 
споредуваат статиите 
за дебатата. 
 
Учениците 
размислуваат за 
нивното искуство во 
дебатата. 

Материјал за 
ученици 9.1. 
 
Статии 
напишани од 
учениците. 
�

Презентации. 
 
Дискусија. 

Лекција 1 

Кои проблеми се за нас интересни? 

Учениците учествуваат во планирање на дебатата 

Ве молиме забележете: овој час се одвива три недели пред другите часови. 

 

Информација за наставникот: зошто оваа лекција се одвива 3 недели 
однапред. 

Оваа лекција се одвива три недели понапред од другите за да можат учениците да ги спремат 
информациите за втората лекција и да учествуваат во планирањето на дебатата за лекцијата 3. 
Оваа лекција служи како предвремена организација: учениците ги собираат потрените 
информации за задачата однапред. 

Учествувањето во планирање на часови одговара на учествувањето во заедницата. Во сите 
случаи активниот граѓанин е информиран граѓанин. Гледано од оваа перспектива, 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Преземање одговорност: одбирање на предмети и материјали со 

примена на критериуми. 
Крајна цел на учењето Критериуми за одбирање на проблеми за дебата на часот: 

политичка релевантност, интереси на учениците, врски со 
разбирањето и искуствата на учениците. 

Задачи на учениците Учениците разменуваат идеи и собираат информации за дебатата. 
Материјали и извори Информација од медиумите. 

 
Записи од лично искуство. 
 
Хартиена табла за прикажување на предлозите од учениците, со 
список (имиња на учениците со поле за штиклирање). 
 
Материјал за ученици 8.1. 

Метод Работа во тандем-тимови. 
Временски буџет 1. Учениците се запознаваат со тематиката – 15 мин. 

2. Претставување на задачата – 10 мин. 

3. Работа во тандем-тимови – 15 мин. 
 
Интервал меѓу лекциите 1 и 2 – 3 недели. 

предвременатаорганизација во оваа тема го демонстрира генералниот принцип за учество во 
демократијата. 

Предвремената организација бара временски период од околу 3 недели меѓу првата и втората 
лекција. (Затоа наставникот треба да одлучи како да ги користи часовите во рамките на овој 
интервал). Организацијата се состои од две фази: 

Фаза 1 (две недели): учениците работат во тандем- тимови. На крајот на првата фаза секој тим 
направил предлог за проблем на дебатата, проблем кој го сметаат за интересен и погоден. Тие 
снабдуваат информациски материјал за класот (една страна). 

Крајниот рок ја одредува датата кога завршува фазата 1 и почнува фазата 2 

Фаза 2 (една недела): време за читање. На крајот на втората фаза секој ученик ги знае сите 
предложени проблеми и ги прочитал сите материјали. Секој ученик одбрал проблем за 
дебатата. 

 

Временска структура за предвремената организација 

Лекции Лекција 1 Лекција 2 
Активности на 
учениците 

Фаза 1 
 
Учениците работат на предлозите 
за проблем на дебатата. 

Фаза 2 
 
Учениците ги 
читаат предлозите. 

Класот бира 
проблем преку 
гласање. 

Временска 
линија 

Недела 1 Недела 2 Недела 3  

 Краен рок    

Опис на лекцијата 

Подготовки пред часот 

За првиот чекор, дебатирањето: ако е потребно, наставникот ја расчистил училницата за 
вежбата за дебатирање. 

За чекорите 2 и 3, упатство во задачата: наставникот ги прикачил листовите на таблите во 
училницата. 

1. Учениците се запознаваат со тематиката 

Подготовка: наставникот прави линија на подот со помош на конопче долго околу пет метри. 
На учениците ќе им треба доволно простор за да стојат на секоја страна од линијата, гледајќи 
едни во други. Ако училницата е премала или нема простор, вежбата може да се прави во 
ходникот. 

Наставникот им вели на учениците да застанат и формираат круг околу линијата. Тогаш 
наставникот изјавува: 

„Секое дете треба да помине уште една година на училиште.“ 

Наставникот им вели на учениците да одат на една страна од линијата – лево, ако го 
поддржуваат исказот и десно ако не го поддржуваат. Тие имаат неколку минути да ги споделат 
нивните причини и идеи. 

Тогаш наставникот ги замолува групите да ги разменат нивните аргументи. Има неколку 
правила кои треба да се почитуваат: 

1. Двете страни ги презентираат аргументите една по една 
2. Не смеат да се прекинуваат говорниците. 
3. Говорниците имаат 30 секунди да се искажат. 

Учениците потоа ја прават размената на аргументи која наликува на дебата. По пет минути, 
или порано ако некоја страна нема повеќе идеи, наставникот ја сопира дебатата и ги замолува 
учениците да седнат на своите места – кои идеално би биле наместени во отворен квадрат за 
да се подобри комуникацијата. 

2. Претставување на задачата 
2.1 Зошто дебатирањето е битно за учествувањето во демократијата 

Наставникот ја напоменува предходната активност – која беше дебата. За кратко време се 
разменија многу идеи и аргументи. Учениците можат да коментираат за нивното искуство. 

Наставникот објаснува дека учениците треба да ги развијат нивните вештини за дебата, 
бидејќи многу дискусии во демократски околности се спроведуваат на ваков начин. Граѓаните 
ги уживаат човековите права на слободно мислење и изразување, но им се потребни 
вештините за дебата за да ги практикуваат. 

Наставникот внимава учениците да ја разберат и прифатат оваа дефиниција на нивната задача. 

2.2 Појаснување: што е добар проблем за дебатирање? 

Наставникот се осврнува на тематиката – како што покажаа учениците, проблемот за дебата 
беше добар. Што е добар проблем за дебатирање? 

Настанвикот ги слуша предлозите и идеите на учениците  и ги сумира во клучни зборови на 
таблата. Се очекува тие во поголема мера да кореспондираат со петте критериуми (3а-3е) во 
материјалот за ученици 8.1 

Наставникот објаснува дека дебатата што следи ќе биде поинтересна, а учениците ќе бидат 
поуспешни ако дебатата ја извршат со проблем по нивен избор. Затоа тие имаат можност 
даизберат проблем на следниот час кој ќе биде по три недели. Дотогаш тие треба да подготват 
предлози за проблемот со кој ќе се занимава дебатата. Класот ќе избере во вториот час. 

Наставникот го дели материјалот за ученици 8.1 и ги напоменува критериумите кои учениците 
ги предложиле и им вели да ги споредат нив со критериумите од 3а-3е во материјалот. Ако 
учениците и наставникот се согласуваат за изменување на листата на критериуми, тоа и го 
прават. 

2.3 Инструкции за задачата: собирање на идеите на табла 

Наставникот оди до хартиените табли кои сена ѕидот и ги замолува учениците да го читаат 
материјалот за ученици 8.1 додека тој/таа ја црта следната табела: 

Што е добар проблем за дебатирање? 
Секојдневен живот 
или живот во 
училиште 

Социјални или 
културолошки 
проблеми 

Политички проблеми Други проблеми 

    

 

Откако учениците го прочитале материјалот, наставникот посочува на таблата. Проблемот кој 
учениците го дискутираа на почетокот на часот беше политички проблем – како треба да се 
организира образованието во нашата земја. Но и другите проблеми се интересни: 

- Политички проблеми 
- Социјални проблеми 
- Проблеми во секојдневниот живот или на училиште 
- Други проблеми – за сите други идеи. 

Учениците можат да се осврнат на нивното лично искуство, на тоа што го знаат за 
моменталната политичка агенда, или можат да бараат информации. 

Во овој момент, учениците би требало да имаат некои примери. Наставникот ги охрабрува 
учениците да ги изнесат своите идеи. Ако ова е претешко, наставникот може да помогне со 
овие примери: 

- Секојдневен живот или живот во училиште: „Автомобилите прават поголема штета 
отколку корисност.“ 

- Социјални или културолошки проблеми: „Телевизијата има позитивна улога во 
општеството.“ (Или: интернетот, мобилните телефони, итн.) 

- Политички проблеми: „Жените треба да се третираат исто како мажите.“ 
 

2.4 Инструкции за задачата: почитување на крајниот рок 

Наставникот објаснув зошто постои крајниот рок. Рокот е даден за сите да имаат шанса да го 
прочитаат материјалот – пет школски дена пред првиот час. Учениците мораат да разберат 
дека тие ќе го одберат проблемот, но предходно мора да ги прочитаат материјалите. Во 
спротивно не може да се направи демократското гласање бидејќи тоа треба да е ефикасно 
организирано во временскиот период кој е достапен. На часот нема да има време да се читаат 
материјалите. 

Наставникот им кажува на учениците каде да ги остават материјалите и нивниот лист со 
белешки. 

На крајот тој/таа истакнува дека битно е учениците да се решат кој проблем би сакале да е 
тема на дебатата. 

3. Работа во тандем-тимови 

Учениците формираат тандем-тимови и работат самостојно, следејќи ги упатствата кои дадени 
во материјалот. Тие самите си ја одредуваат домашната задача. 

Лекција 2 

Подготовка за дебатата 

Клучни искази и стратегии за дебатирање 

 

Информационо поле 
 
Темата се состои од две активности на учениците: 1. Учениците го бираат проблемот за дебата 
и 2. учениците формираат групи и се спремаат за дебатата во нивните различни улоги: два 
дебатирачки тимови ( „позитивната“ или „за“ страната и „негативната“ или „против“ страната). 
 
Поголемиот дел од часот треба да се посвети во подготвување на дебатата. Затоа важно е 
гласањето да се изврши без проблеми и ефикасно. 
 
Би било интересно искуство за групите кои се новинари ако нивната сторија се објави во 
вистински весник. Наставникот може да ја предложи оваа идеа на тимовите. Ако учениците се 
согласуваат, наставникот заедно со нив одлчува како да пристапат кон одреден весник. 
 

 

 

 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Учество: учениците прават избор преку гласање. 

 
Методи и вештини: тимска работа. 

Крајна цел на учењето  
Задачи на учениците Учениците ги подготвуваат нивните улоги во дебатата. 
Материјали и извори Информација од медиумите. 

 
Материјал за ученици 8.2-8.5, 9.1. 
 
Таблоид, квалитетен весник и младинско списание. 

Метод Работа во групи, учење преку соработка. 
Временски буџет 1. Учениците бираат проблем – 10 мин. 

2. Формирање групи за дебатата – 10 мин. 

3. Работа во групи – 20 мин. 



216 
 

1. Учениците бираат проблем 

Наставникот е претседавачот во овој прв час. Најпрво тојч/таа се заблагодарува на учениците 
за создавањето на толку многу интересни идеи. Потоа наставникот ја објаснува процедурата. 

Се очекува учениците да ги прочитале идеите и материјалите кои се од нивните соученици и 
да се решиле кој проблем им е фаворит за дебатата. Гласачката процедура може да ја 
спроведат два ученика. Еден ги прашува сите ученици за нивниот избор. Другиот ги запишува 
темите на листа на таблата, забележувајќи ги тие кои се споменале повеќе пати. Потоа темите 
се рангираат и со гласање на мнозинството, класот избира помеѓу првите три на врвот на ранг-
листата. Темата која е избрана станува проблемот за дебатата. 

2. Формирање на групи за дебатата 

Наставникот нагласува дека сега учениците ќе се подготвуваат за дебатата. Дебатата следи 
одредени правила, а учениците формираат групи и тимови кои ќе имаат различни улоги. 

Учениците го добиваат материјалот за ученици 8.2 и го читаат во тишина. Тие поставуваат 
прашања ако треба нешто да се појасни и (пожелно е) другите ученици или наставникот да 
дадат одговор. Учениците треба да разберат која улога ја имаат различните тимови. 

Учениците се приклучуваат на еден од следните тимови. Оваа табела покажува кои групи 
учествуваат во дебатата и кои материјали им се потребни. Тимовите треба да имаат еден член 
како резерва во случај некој од членовите на тимот да е болен на денот на дебатата. 

Двата претседавачи меѓусебноги делат задачите за спроведување на дебатата и гласањето на 
публиката. Ако едниот претседавач е болен, другиот ги добива двата дела. 

Група Број на членови (+ резерва 
членови) 

Материјал за ученици со бр. 

Тим бр. 1 („позитивни“) 5 (+1) 8.3 
Тим бр. 2 („негативни“) 5 (+1) 8.3 
Прв и втор претседавач 2 8.2, 8.4, 8.5 
Тим на новинари (квалитетен 
весник, таблоид, младинско 
списание) 

3 х 2 8.6, 9.1 

Публика Сите останати ученици 8.5 
 

Практично ова може да се изведе со правење колони на таблата или неколку хартиени табли. 
Учениците потоа ги впишуваат нивните имиња под групата која ја избрале. Ако некоја група е 
преполна, наставникот и класот заедно одлучуваат како да се реши проблемот. Групата е на 
учениците, не на наставникот. Искуството покажало дека учениците се желни за соработка и 
групите се формираат брзо, со задоволителен резултат за учениците. 

3. Подготовки за дебатата 

Групите добиваат копија од материјалот за ученици 8.3 (тимовите за дебата), 8.4 (публика) или 
8.5 (новинарски тимови). Во втората половина од часот, групите ја планираат активноста и ако 
е потребно самите си даваат домашна задача. Наставникот е набљудувач и инструктор. Како 

инструктор, наставникот не приоѓа на групите, не ги чита информациите ниту пак учествува во 
создавањето на резултати. Ако на групите им е потребна поддршка, тие му приоѓаат на 
наставникот. Ако не им треба помош, тие ја имаат слободата и одговорноста да работат како 
што мислат дека е најдобро. Искуството покажало дека учениците ја ценат довербата која им 
се дава, што делува како мотивација и охрабрува. 

Наставникот дава копии од нивниот тип на весник (таблоид, квалитетен весник, или младинско 
списание) на новинарите. Ова ќе им помогне да замислат каков профил и публика има 
нивниот весник и како треба да изгледаат нивните вести. 

Ако е воопшто можно, наставникот ги замолува учениците да ги наместат клупите и 
столчињата за дебатата како што е наведено во материјалот за ученици 8.2 пред да почне 
следниот час. 

Лекција 3 

Дебатираме – одлучуваме – известуваме 

Дебатирање и одлучување во јавност 

 

Информационо поле 
 
Овој час ја содржи клучната задача за целата тема, а тоа е дебатата. Проширената подготовка 
во предходниот час беше наменета да им даде самоувереност на учениците за да ги играат 
нивните улоги. 
 
Претседавачите се одговорни за раководење со дебатата и гласањето на публиката. 
 
Наставникот го отвора и затвора часот, и првенствено има улога на набљудувач. 
 
Материјалите за ученици им даваат правила на учениците за тоа како треба да ги играат 
своите улоги. Пристапот е типично учење преку задачи: часоте е структуриран преку различни 
задачи и строго врамен со правилата и распоредот, а наставникот скоро никогаш не зема збор. 
Како и да е, целите за учење кои наставникот ги има на ум се присутни низ целиот час – дури и 
повеќе од фронталното предавање, бидејќи сега учениците се „сопственици“ на часот. 
 

 

 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Слободно говорење: расправање со противник, соработка во тим. 

 
Набљудување и оценување на размена на аргументи. 

Крајна цел на учењето Поврзано со темата за која се дискутира. 
Задачи на учениците Учениците учествуваат, ја набљудуваат и слушаат дебатата. 

 
Последователни задачи за групите како подготовка за сесијата за 
размислување. 

Материјали и извори Материјал за ученици 8.2-8.5, 9.1. 
Метод Дебата, работа во групи (гласање), испитување. 
Временски буџет 1. Дебатата – 25 мин. 

2. Гласање на публиката – 10 мин. 

3. Домашна задача: информации за размислувањето – 5 мин. 

Опис на лекцијата 

Материјалот за ученици 8.4 (улогата на претседавачите) дава детален опис за тоа како се 
одвиваат дебатата и гласањето на публиката. Затоа описот на овие фази може да е многу 
краток. 

1. Дебатата 

Наставникот ја најавува агендата за часот: дебатата, потоа гласањето на публиката и 
испитувањето. Ако е потребно, наставникот ги замолува учениците да ги наместат клупите и 
столчињата на начин како што е претставено во материјалот за ученици 8.2. 

Потоа презема првиот претседавач. Учениците ги земаат своите места – дебатните тимови, 
претседавачот, публиката и новинарите. Наставникот седнува во публиката, пожелно во 
задните редови. Учениците не треба да воспоставуваат визуелен контакт со наставникот, туку 
меѓусебно. Тие ги играат своите улоги, а наставникот слуша. 

2. Гласање на публиката 

Вториот претседавач ја спроведува дискусијата на публиката и гласањето. Наставникот тука ја 
напушта публиката и ги набљудува учениците од дистанца. Додека учениците  во публиката 
дискутираат за гласовите, дебатните тимови и новинарите слушаат. 

По пет минути, претседавачот ја завршува дискусијата и го спроведува гласањето. Откако 
претседавачот ќе го затвори гласањето, наставникот го презема водството. 

3. Домашна задача: информации за последователниот час (лекција 
4) 

Наставникот се заблагодарува на претседавачите за раководење со поголемиот дел од часот. 
Потоа тој/таа се заблагодарува на учениците и публиката, а ги пофалува тие што смета дека 
треба. Во овој момент не треба да се даваат критичарски коментари. Четвртиот час е со цел да 
се даде повратна информација и да се размислува за дебатата и гласањето, а ова наставникот 
го кажува на учениците. 

Тој/таа им вели на учениците (со исклучок на новинарите) да размислат за нивните чувства, 
импресии и гледишта за дебатата, дискусијата и гласањето, и да подготват кратка изјава како 
информации за следниот час, обраќајќи се на следните клучни прашања: 

1. Искажете го мислењето за проблемот на дебатата. Објаснете кој аргумент највеќе ве 
натера да го формирате своето мислење. 

2. Од ваша гледна точка, опишете кој ефект го имаа правилата, поточно едноминутното 
ограничување на дебатата. 

Новинарските тимови не треба да ја добијат оваа задача заедно со нивните новинарски 
стории. Наставникот ги повикува шестмината ученици за да одлучат како да се прошират 
сториите – со помош на три копии закачени на ѕид или со давање материјал на секој ученик. 

Лекција 4 

Една дебата – различни перспективи 

Учениците размислуваат за дебатата 

 

Информационо поле 
 
Учениците размислуваат за часот од две перспективи, една за содржината, а друга за рамката 
од правила. Учениците можеби ќе бидат позаинтересирани за еден аспект од другиот и според 
тоа ќе се менува фокусот, давајќи повеќе време за една тема. 
 
Испитувањето дава можност за учениците да дадат повратна информација за темата. 
 
Учениците подготвиле информации со што сите имаат можност да учествуваат во часот. Затоа 
наставникот може и треба да даде повеќе време за учениците да говорат. Може да се очекува 
информациите од учениците да траат целиот час (видете ги прашањата за инфо. од 
учениците). Наставникот го води часот и дава кратки информирања за да ги сумира и 
структурира дискусиите. 
 

 

 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Анализа и оцена на заедничко искуство. 
Крајна цел на учењето Медиумите ја создаваат нашата перцепција за реалноста. 

Правилата обезбедуваат еднакви можности за практикување на 
правата на слобода. 

Задачи на учениците Учениците ги споредуваат новинарските стории за дебатата. 
 
Учениците размислуваат на искуството од дебатата. 

Материјали и извори Материјал за ученици 9.1. 
 
Новинарски стории од учениците. 

Метод Презентации. 
Дискусија. 

Временски буџет 1. Три новинарски извештаи со дискусија. – 15 мин 

2. Размислување: како правилата влијаеа на дебатата – 15 мин. 

3. Испитување – 10 мин. 

Опис на лекцијата 

Појаснување на агендата за часот 

Наставникот ја претставува агендата за часот и истакнува дека кореспондира со клучните 
прашања за домашната на учениците. Ако учениците се согласат и не дадат предлози за 
фокусирање на една одредена точка, наставникот ја претставува првата фаза од лекцијата. 

1. Три новинарски известувања со дискусија 

Наставникот најавува дека трите новинарски тимови сега ќе ги претстават нивните стории. 
Учениците имаат задача да слушаат и споредуваат бидејќи новинарите работат за различни 
типови на весници. За да ги споредуваат сториите, учениците треба да се спремни за фаќање 
белешки. Наставникот ја појаснува задачата со цртање на едноставна матрица на таблата: 

Новинарска сторија Број 1 Број 2 Број 3 

Изразување    

...    

...    

...    

Расудување    

 

Наставникот ги споменува весниците само по број, оставајќи на учениците да го претстават 
нивниот весник. Изразувањето е фактор со кој може да се споредуваат сториите и учениците 
можат да фаќаат забелешки за тоа што ќе го воочат. Ако претпочитаат еден тип на весник и 
новинарска сторија, тоа треба да го објаснат. 

Наставникот гледа дали учениците немаат веќе прашања за задачата и потоа дава збор на 
трите новинарски тимови. Тие ги читаат нивните стории една по една, без дискутирање и 
коментирање меѓу сториите. 

Потоа учениците даваат повратна информација. Наставникот слуша и ги охрабрува учениците 
да објаснат кои критериуми ги користеле за споредба и оцена на сториите. 

Наставникот ја сумира дискусијата истакнувајќи еден клучен аспект: трите тимови на 
репортери присуствуваа на истата дебата, а сепак сликите кои ги создале за читателската 
публика значително се разликуваат. Ова покажува дека медиумите ја пренесуваат реалноста 
за сите тие кои не биле присутни на настанот. Но со пренесувањето на реалноста, тие ја 
создаваат реалноста – со одбирање и истакнување на некои елементи и испуштање или 
давајќи помалку значење на други. Наставникот може да упати на одбрани детали од сториите 
или информациите од учениците за да ја поддржи оваа теза (видете ги материјалите за 
наставници 9.1). 

2. Размислување: како правилата влијаеа на дебатата? 

Наставникот повторно замолува за информации од учениците. Наставникот слуша, а исто така 
и учениците. Се очекува некои коментари да се доста критички (временското ограничување е 
„недемократско“, не дозволува слободно изразување), а некои ученици можеби ги 
поддржуваат правилата. 

За време на дискусијата наставникот може да ги праша критичарите меѓу учениците да 
размислат што би се случило ако временското ограничување се тргне. Тие ќе сфатат дека на 
дебатата и е потребно повеќе време, а временскиот буџет на часот е најголемото 
ограничување и затоа правилата ја земаат реалноста предвид и времето е распределено фер, 
иако во многу мали залчиња. Говорниците треба да коментираат како се справиле со 
временското ограничување: дали успеале да се концентрираат на клучните точки? 

3. Испитување 

Овде учениците даваат општи повратни информации. 

Наставникот не треба да се обидува да ја оправдува неговата работа поради критицизмот, 
ниту пак да ги оправдува критичарските коментари. Бидејќи и учениците имаа голем дел на 
активност и одговорност, успесите и неуспесите се нивни исто колку и на наставникот. 
Наставникот треба да го истакне ова ако учениците не се свесни за тоа. 

Ако учениците уживале во дебатата, наставникот може да предложи продолжение во форма 
на дебатен клуб. Овде можат да се дебатираат некои од проблемите кои учениците ги 
предложиле. Дебатните клубови се многу застапени во земјите каде што се зборува 
англискиот јазик и исто така кај наставниците по англиски како странски јазик. Интернетот 
нуди богати материјали за наставници и ученици кои се заинтересирани за дебатирањето. 

Материјал за наставници 8.1 

Зошто слободата зависи од правилата и законите 

Можности за учење во оваа тема 

Заемна зависност преку недостатокот на време 

Најдрагоцениот ресурс во предавањето, учењето и воопшто во нашите животи е времето. Како 
професионалци, наставниците постојано мораат да го одговараат прашањето како најдобро да 
се искористи времето кое го имаат за час – а во интерактивното учење, учениците имаат 
одговорност за ова. Напредната огранизација во оваа тема може да функционира само ако 
учениците ја прифатат оваа одговорност да се користи времето за читање на материјалите кога 
треба – а тоа е пред првиот час. Во првата лекција може да се даде само 10 минути на 
учениците да изберат проблем за дебатата. Ако не ги прочитале материјалите однапред, 
класот ќе има помалку добри идеи за бирање – ова е пример за тоа како зависиме едни од 
други (заемна зависност). 

Строгите правила ја штитат слободата на говор 

Дебатата мора да се одвива во строго одредено време. Сите говорници ги имаат истите права 
на слободно мислење и изразување. Затоа достапното време за говорење мора праведно да 
се распредели – што значи еднакво, една минута за исказ. Изгледа парадоксно што строгите 
правила се потребни и корисни за заштита на нашата слобода. Временската граница 
функционира на два начина: нашето време за говорење е гарантирано, и е праведно. Од друга 
страна, го ограничува секој говорник на краток временски простор и говорниците мораат 
внимателно да размислат што ќе кажат. Тие мора да се концентрираат на клучните аргументи, 
да изостават сèшто е со помала важност и да ја искажат поентата кратко и јасно. 

Слободата и рамките 

Слободата за делување и говорење на учениците е врамена, ограничена и дефинирана на два 
начина. Прво, со достапното време за учење – часовите траат околу 40 минути, а дебатата 
мора да се вклопи во еден час и да не трае повеќе од 20 минути, бидејќи на тој час треба да се 
прават и други работи. Второ, правила дозволуваат праведно но ограничено време од една 
минута по исказ. Рамките имаат структурална димензија – времето во нашите животи е 
ограничено – и политичка, вештачка димензија: правилата се рамки без кои не би ги уживале 
нашите слободи без прекршување на туѓите права. Не може да се преговара за недостатокот 
на време, но за рамките на правила може. 

Училиштето е животот 

Дијалектиката на слободата и рамките со корен во универзалниот недостиг на време се 
случува во училиштата како и во јавниот живот. Овде во многу буквална смисла, училиштето е 
животот. 

ТЕМА 9 

МЕДИУМИТЕ 

За средно образование 

Учество во демократијата преку медиумите 

Продуцентите и корисниците на медиуми како цензори и 
создавачи на агенда 

 

 

 

 

 

 

 

 

 

 

 

9.1 Ние сме цензорите! 

Ние одлучуваме што сакаме да читаме 

9.2 и 9.3 Ние сме цензорите! 

Ние одлучуваме кој избор на вести ќе им се понуди на читателите 

9.4 Дали ние ги контролираме медиумите – или тие нас? 

Медиумите – инструмент за комуникација и моќ 

Тема 9 

Медиумите 

Учество во демократијата преку медиумите 

Вовед за наставници 

 

1. Ние учествуваме во демократијата преку медиумите 

Учествувањето во општеството и политиката во основа е комуникација со другите – примање и 
давање на информации преку медиумите. Граѓаните кои не можат да комуницираат преку 
медиумите не можат да учествуваат во општеството или политиката. 

Медиумите даваат различни начини на комуникација и ни овозможуваат информирање 
повеќе од кога било, но исто така контролираат како и за што комуницираме. Ние живееме во 
медиумска култура. Современата комуникација базирана и контролирана од медиумите 
претставува предизвик за секоја личност. 

Од една страна, медиумите нудат фасцинантни можности за оние граѓани кои се образувале 
во медиумската писменост и кои можат да ги користат медиумите критички и намерно, 
справувајќи се со масата на информации од различен тип и квалитет. 

Од друга страна, медиумите ги исклучуваат од учество сите оние кои не можат да ги купат, или 
немаат вештини да ги користат и да го оценуваат квалитетот на информациите. 

2. Медиумска писменост – основна компетенција во ОДГ/ОЧП 

Медиумската писменост е можеби главната основна компетенција во ОДГ/ОЧП. 
Образованието за човековите права директно е поврзано со медиумската писменост. 
Слободата на медиумите и правото на слободен пристап до информации зависат од 
способноста да се практикуваат овие права. Нееднаквите нивоа на медиумска писменост во 
општеството создаваат нова димензија на нееднакви можности и нови форми на вклучување и 
исклучување. 

Оваа тема се обидува да им помогне на учениците да направат битен чекор во развивањето на 
медиумска писменост. Учениците го воочуваат нашето создавање на реалноста преку 
медиумите – како создавачи и примачи на медиумски пораки. И двете улоги на различни 
начини делуваат како цензори и создавачи на агенда, до степен во кој нашата слика за светот и 
политиката се основа на медиумските пораки кои го имаат нашето внимание, а предходно 
поминале два филтри – изборите на продуцентите и нашите избори како корисници на 
медиумите. 

Темата се концентрира на еден битен аспект на медиумската писменост: сите пораки се 
создадени.Постои голем потенцијал за интердисциплинарно учење, на пример на јазик, за да 



226 
 

се анализира специфичниот јазик кој го користат медиумите (видете ги материјалите за 
наставници 9А – Учење што да се бара, бр. 1 и 2). 

3. Преглед на темата 

Оваа тема се концентрира на прашањето како се одвива цензурирањето и создавањето на 
агенда во медиумите. Учениците ја усвојуваат перспективата на корисниците на медиуми како 
и продуцентите на медиуми со влегување во нивните улоги. 

Лекција 1: Ние сме цензорите! Ние одлучуваме што сакаме да читаме. 

Лекции 2 и 3: Ние сме цензорите! Ние одлучуваме кој избор на вести ќе им се понуди на 
читателите. 

Лекција 4: Дали ние ги контролираме медиумите – или тие нас? Размислување 

Во првата лекција, учениците стануваат свесни за нивните улоги како цензори за самите себе. 
Тие избираат меѓу два различни весници и бираат една група на информации а отфрлаат 
други. На овој начин, тие го практикуваат човековото право на слободен пристап и избор на 
информации. 

Во втората и третата лекција, учениците се вклучуваат во клучната задача, мал проект во кој 
тие создаваат ѕиден весник. Учениците повторно се цензори, но овојпат од испраќачката 
страна наместо примачката страна. Тие ги практикуваат правата на слободен, нецензуриран 
печат. 

Во четвртата лекција, учениците размислуваат за нивните избори и дискутираат за моќта на 
медиумите – како инструмент за комуникација и како инструмент за моќ. Исто така тие 
стануваат свесни за силниот конструктивистички елемент во нашата претстава за светот, 
елемент кој е обликуван од создавачите и примателите на информација. 

4. Конструктивистичко учење и инструкција 

Оваа тема дава време и слобода за конструктивистичко учење на учениците. Во овој контекст 
на медиумите, конструктивистичкото учење дирекно соодветствува со конструкцијата на 
медиумските пораки во медиумите. Една медиумска порака е создадена од некој друг, кој има 
специфичен интерес и стратешка намера во план („кажување или продавање“), а исто така и 
од корисникот. 

Наставникот го претставува концептот за цензура, правење агенда, медиумска култура, 
слобода на медиумите и слободен пристап до информации преку инструкција,  поврзувајќи ги 
со контекстот на конструктивистичкото учење (видете го полето со клучни концепти подолу). 

5. Изборот на медиум 

Оваа тема се концентрира на класичниот печатен медиум, весникот, кој не е првиот избор за 
многу млади луѓе. Па, зошто тогаш учениците треба да читаат и создадат весник во рамките на 
темава? 

1. Првата причина е прагматичка. Проучувањето весници и создавањето едноставен 
ѕиден весник бара средства кои се достапни секаде и можат да се набават со мал 
буџет. 

2. Од дидактичка перспектива, едноставниот пример функционира подобро при 
обучување на учениците за медиумска писменост. Со рачното пишување текстови, 
сечење, залепување и цртање учениците се враќаат на корените на создавање 
медиуми. Но дури и со создавањето на едноставен ѕиден весник, основниот феномен 
на цензура од страна на уредниците е тука, а тука е и принципот на создавање на 
претстава за реалноста преку пораката. 
Секако, овие основни аспекти се присутни и во другите медиуми, радиото, 
телевизијата, фотографијата од сите категории, интернетот, СМС , итн. Но сите овие 
медиуми не само што бараат повеќе средства и повеќе труд за создавање, туку се и 
посложени за анализа или деконструкција. 

3. Пристапот базиран на весник го следи принципот на спиралната наставна програма во 
ова издание на ОДГ/ОЧП. Задачата која учениците ја прават соодветствува со таа во 
темата 7 од книга III, Живеење во демократија, за основно образование. Разликата 
меѓу овие теми е нивото на размислување за кое се способни учениците. 

Клучни концепти 

Цензура 

Само мал дел од информациите кои секојдневно стигаат до уредниците на вести излегуваат во 
печат. Уредниците го филтрираат тоа што не може да се прикаже. Еден од критериумите  е 
дали одредената информација е вредна за споменување – дали е релевантна или доволно 
интересна? Друг критериум е едноставно, просторот кој е достапен. Третиот критериум 
определува каков баланс очекуваат читателите – меѓу информација и забава, политика, 
бизнис, спорт, вести за познатите итн. 

Но исто така и читателот го филтрира тоа што го нудат весниците. Сите од искуство знаеме 
дека обично бираме неколку статии и стории и потоа го фрламе весникот откако сме 
прочитале 5-10% од тоа што го нуди. 

Принципот на цензура важи и за другите масовни медиуми – телевизијата и радиото, 
интернетот и книгите. 

Создавање агенда 

Уредниците на вести силно влијаат на политичката агенда. Со изнесувањето на одредени 
проблеми или скандали пред јавноста, овие проблеми се дискутираат и често политичарите 
мораат да реагираат на некој начин. Овде читателите повторно мораат да ја одиграат својата 
улога – како ќе реагираат на проблемите кои се изнесени? 

Медиумска култура 

Ние живееме во медиумска култура (види материјали за наставници 9А). Во минатата декада, 
произлегоа формите на комуникација преку интернет и мобилни телефони, кои беа посебно 
атрактивни за младата популација. Исто така, процесот на глобализација додатно ја зголеми 



228 
 

доминацијата на медиумите. Медиумските пораки преминаа од пораки базирани на текст во 
пораки базирани на слики, со голем ефект на комуникацијата и навиките на читање. 

Слободен пристап до информации и слобода на печатот 

Европска конвенција за човекови права, Член 10.1 (видете го материјалот за ученици 2.6) 

„Секој има право на слобода на изразување. Ова право вклучува слобода да се има мислење, 
да се прима и дава информации и идеи без вмешување на јавната власт, без разлика на 
границите. ...“ 

Видете ја исто така Универзалната декларација за човекови права, Член 19 (материјал за 
ученици 2.5). 

Создавачите на медиуми и корисниците практикуваат основно човеково право. Цензурата на 
овие слободи ја прави разликата од диктатура до демократија. Овие слободи и технолошката 
револуција која ја видовме по измислувањето на компјутерот и интернетот ја родија 
медиумската култура во која живееме денес. Искуството е неодредено, и типично за 
процесите на модернизација: ако можеме да се справиме со потенцијалот, добиваме; ако не 
можеме да се справиме, губиме. Од оваа причина, медиумската писменост е клучна 
компетенција во ОДГ/ОЧП. 

Развивање на компетенции: упатувања до другите теми во оваа книга 

Што покажува оваа табела 

Насловот на овој прирачник, Учество во демократијата се концентрира на компетенциите на 
активниот граѓанин во демократијата. Матрицата го покажува потенцијалот за дополнување 
помеѓу темите во овој прирачник. Матрицата покажува кои компетенции се развиваат во 9-
тата тема (засенчениот ред во табелата). Колоната која е со задебелена рамка ги покажува 
компетенциите за донесување политички одлуки и делување – таа е задебелена поради 
блиските врски со учеството во демократија. Редовите подолу ги означуваат врските со други 
теми во овој прирачник: кои компетенции што ги поддржуваат учениците во 9-тата тема се 
развиваат во овие теми? 

Како може да се користи оваа матрица 

Наставниците може да ја користат оваа матрица како алатка за правење план за часовите по 
ОДГ/ОЧП на различни начини. 

- Оваа матрица им помага на наставниците кои имаат само неколку часа да ги посветат 
на ОДГ/ОЧП: Наставникот може да ја одбере само оваа тема и да ги изостави другите, 
бидејќи тој/таа знае дека некои од клучните компетенции до одреден степен се 
развиваат во оваа тема – на пример, сфаќање на важноста на медиумската писменост, 
практикување на основните слободи, и тензијата меѓу еднаквоста и слободата. 

- Матрицата ги потсетува наставниците на потенцијалот за дополнување кој помага за 
учениците постојано да се обучуваат, во битни области и различни контексти кои се 
поврзани на многу начини.  

Теми Димензии на развојот на компетенции  
 
Ставови и 
вредности 

Политичка анализа 
и расудување 

Методи и вештини Учество во 
демократија 
Донесување 
политички одлуки и 
делување 

9 Медиумите Ние учествуваме во 
демократијата со 
комуникацијата 
преку медиумите. 
 
Продуцентите и 
корисниците на 
медиуми имаат 
улога на цензори. 

Конструирање и 
деконструирање на 
медиумски пораки 

Користење на 
медиумите како 
средство за 
пренесување на 
нашите погледи и 
интереси 

Свесност за 
нашата 
зависност од 
„пренесената“ 
перцепција на 
реалноста, 
посебно во 
политиката 

7 Еднаквост Еднаквите 
можности за 
учество зависат од 
медиумската 
писменост 

  Свесност дека 
информацијата 
е извор на моќ 

8 Слобода Слобода на 
медиумите и 
слободен пристап 
до информации 

 Цензура и правење 
агенда: 
практикување на 
човековите права 

Свесност дека 
информацијат
а е средство за 
контрола на 
моќта и власта. 

3 Разноликост 
и плурализам 

Плурализмот на 
мислења и 
интереси е 
пресликан во 
медиумите 

   

6 Влада и 
политика 

Правење на агенда    

ТЕМА 9: Медиумите – Учество во демократијата преку медиумите 

Продуцентите и корисниците на медиуми како цензори и создавачи на 
агенда 

Тема на 
лекција 

Стручно 
оспособување/цели 
на учење 

Задачи на 
ученикот 

Материјали и 
извори 

Метод 

Лекција 1  
 
Ние сме 
цензорите! 
Ние одлучуваме 
што сакаме да 
читаме 

Како цензори самите 
за себе, учениците 
стануваат свесни за 
нивното 
претпочитање на 
одредени медиуми и 
пораки. 

Учениците 
размислуваат за 
нивните 
претпочитања на 
одреден весник. 

Насловни страни 
од два различни 
весника, издадени 
на ист ден. 
 
Материјал за 
ученици 9.1-9.3, 
табли, маркери, 
ножици и лепило. 
 
Колекција на 
печатени изданија. 

Пленарни 
презентации и 
дискусија. 
 
Предавање. 
 
Работа во групи. 

Лекција 2 и 3 
 
Ние сме 
цензорите! 
Ние одлучуваме 
кој избор на 
вести ќе им се 
понуди на 
читателите 

Соработка во тим; 
одлучување, 
согласување за цели 
и согласување за 
распоред. 
 
Тимско раководење 
и надгледување. 
 
Уредниците на 
медиумите ги 
создаваат вестите 
кои ја обликуваат 
нашата перцепција 
за реалноста. 

Учениците 
создаваат нивен 
ѕиден весник. 
Тие ги 
споредуваат 
нивните весници 
и изборите кои 
ги направиле. 

Материјал за 
ученици 9.2 и 9.3. 
 
Табли, маркери, 
ножици и лепило. 
 
Печатени медиуми 
од сите видови и 
категории. 

Работа на проект. 
 

Лекција 4 
 
Дали ние ги 
контролираме 
медиумите – 
или тие нас? 
Размислување 

Размислување за 
изборите и нивниот 
ефект. 
 
Медиумите  се 
моќен инструмент за 
комуникација и 
контрола. 

Учениците ги 
споредуваат и 
размислуваат за 
нивните избори 
и одлуки. 

Изложба на ѕидни 
весници. 
Материјал за 
наставници 9А 

Извештаи, 
пленарна 
дискусија. 
 
Предавање. 

Лекција 1 

Ние сме цензорите! 

Ние одлучуваме што сакаме да читаме 

 

Информационо поле 
 
Како корисници, учениците реагираат на разликите во медиумите со тоа што претпочитаат 
еден весник а отфрлаат друг. Со нивната склоност, учениците делуваат како цензори самите за 
себе и тие стануваат свесни за ова. 
 
Со менување на перспективата, учениците сфаќаат дека уредниците исто така имаат одредени 
приоритети и направени избори. Кои избори и од кои причини? Со ова прашање предвид, 
учениците ќе се впуштат во проектот. Тие ќе ги најдат одговорите правејќи ги истите избори – 
разбирање на медиумите со создавање медиуми. Тие ја запознаваат клучната задача на оваа 
тема. 
 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Како цензори самите за себе, учениците стануваат свесни за 

нивните претпочитања на одредени медиуми и пораки. 
Крајна цел на учењето И продуцентите и корисниците на медиуми се цензори. Медиумите 

ја создаваат нашата претстава за светот. Тие ја имаат моќта да 
одлучат што ќе дознаеме (цензура, создавање агенда). Но од друга 
страна, ние како корисници сме цензори самите за себе. Ние 
одбираме да отфрлиме одредени медиуми, а да обрнеме внимание 
на други пораки. 

Задачи на учениците Учениците размислуваат за нивните склоности кон одреден весник. 
Материјали и извори Насловни страни од два различни весника издадени на ист ден. Во 

поголеми класови потребни се две изданија од истите весници. 
 
Материјали за ученици 9.1-9.3, табли, маркери, ножици и лепило. 
Колекција на печатени изданија. 

Метод Пленарни презентации и дискусија. 
 
Предавање. 
 
Работа во групи. 

Временски буџет Фаза 1: Наставникот го претставува концептот за цензурата – 25 мин. 

Фаза 2: Учениците го планираат проектот со ѕидниот весник – 15 
мин. 



233 
 

Предавањето на наставникот е поврзано со процесот на конструктивистичко учење на 
учениците. Наставникот го претставува концептот на цензураоткако учениците го виделе 
доказот за тоа. Од друга страна, учениците го применуваат новиот концепт во 
последователниот проект кој ги носи клучните прашања на нивната задача. 
 

Опис на лекцијата 

Подготовка на часот 

Три недели пред одредениот почеток на оваа тема, наставникот им вели на учениците да 
собираат печатени медиуми – весници, списанија, журнали, рекламни проспекти итн. Исто 
така битно е да собираат фотографии. Учениците треба да ги донесат материјалите на час за 
првата лекција од оваа тема. 

Зависно од просторот, материјалите се сортираат и поставуваат на клупите во училницата. 
Учениците ќе ги користат овие материјали кога ќе работат на ѕидниот весник во лекциите 2 и 3. 

Наставникот исто така собира весници и списанија. Како подготовка за првиот час, наставникот 
наоѓа две насловни страни од различни весници од собраниот материјал. Насловните страни 
треба да се од истиот ден за сите групи, за споредба меѓу групите и споредба на резултатите во 
пленарната рунда. Секоја група треба да добие две насловни страни од различни весници. 
Може да се вклучат и насловни страни на други јазици, ако учениците можат да ги користат. 

Веб –страната www.newseum.org содржи PDF верзии (А4 формат) од насловните страни на 
весници од многу европски земји. Ако наставникот ги користи, тие треба да се копираат за 
учениците како материјали, наместо да се поставуваат на табла (видете го чекорот 1.1 подолу). 

Фаза 1: Наставникот го претставува концептот на цензура 

Чекор 1.1: Учениците ја искажуваат склоноста кон одреден весник 

Наставникот ги прикачува двете насловни страни на таблата. Тие создаваат пар на контрасти, 
на пример: 

- Таблоид и квалитетен весник; 
- регионален и национален весник; 
- весници кои претставуваат различни политички погледи, пр. социјал – демократски и 

нео-либерален. 

Ако има повеќе копии од истата насловна страна, тие се поставуваат со доволен простор меѓу 
нив за сите ученици да имаат добар поглед. Ова заштедува време во поголемите класови. 

Учениците ги проучуваат двете насловни страни во тишина. 

Наставникот ги замолува учениците да се соберат пред весникот кој го претпочитаат. 
Учениците формираат две групи, по потреба и трета која ги отфрла двата весника. Учениците 
кратко ги разменуват нивните гледишта во групи, а потоа ги објаснуваат нивните избори во 
пленарната рунда. 

Наставникот слуша и го овозможува разменувањето на мислења, но не коментира за исказите 
и изборите на учениците. 

Чекор 1.2: Упатство: клучниот концепт на цензурата 

Наставникот дава кратко предавање како запознавање со концептот на цензурата и нејзиното 
двојно значење. Тој/таа го поврзува со контекстот кој го создадоа учениците во чекорот 1.1. 
Како што учениците покажаа, обично имаме јасна склоност кон одреден весник, бидејќи 
весниците се доста различни. Претпочитаме еден весник а отфрламе друг. Во секојдневниот 
живот, можеби претпочитаме да користиме други медиуми, како што се телевизијата и 
интернетот како извор на информации наместо весникот. На овој многу битен начин, ние 
делуваме како цензори.Одлучуваме кој медиум и која порака преку тој медиум го добива 
нашето внимание. Медиумите зависат од нас – без нашето внимание, нивниот труд е залуден. 

Тука наставникот ја менува перспективата: цензори не се само читателите, туку и уредниците 
на весници. Тие одлучуваат што можеме да бираме. На овој начин, ние зависиме од 
медиумите – примаме само информации кои тие ги одбрале. Затоа концептот на цензура има 
две значења: и продуцентите и корисниците на медиуми одлучуваат кои информации се 
битни. Во политиката, цензорите исто така се и создавачи на агенда. 

Јасно е дека уредниците исто така направиле избори – различни, како што покажуваат 
различните насловни страни. Но од кои причини? Учениците ќе го истражуваат ова прашање 
во проектот кој следи. 

Фаза 2: Учениците го планираат проектот со ѕидниот весник 

Материјали за ученици 9.1-9.3 

Чекор 2.1 Наставникот ги упатува учениците во нивната задача 

Учениците формираат групи од четири до шест ученика и прават тим на уредници. Следните 
два часа тие прават ѕиден весник. 

Тие ќе ја играат ограничувачката улога на уредници и ќе се справуваат со прашања како 
следните: 

- Кои теми да ги вклучиме? 
- Која тема ќе ја одбереме како главна, атрактивна приказна? 
- Што можеме или мораме да отфрлиме, бидејќи просторот е ограничен? 

Учениците треба да се свесни дека овие прашања покажуваат што значи слободата на печатот 
во пракса – уживање во слободата, но исто така одговорност за решавање тешки проблеми. 

Наставникот потоа ја објаснува техничката страна. Учениците можат да користат најмногу две 
хартиени табли. Тие ги пишуваат статиите рачно. Можат да ги користат печатените медиуми за 
фотографии, дијаграми и добивање информации. Сепак, нивниот простор и време е 
ограничен. Нивниот весник треба да е готов и да се прикаже на крајот на следниот час. 

Учениците ги спојуваат клупите за да имаат доволно голема површина да легнат една хартиена 
табла. 

Чекор 2.2 Учениците го почнуваат нивниот проект. 

Според упатствата од наставникот, учениците почнуваат со читање на печатените материјали. 
Ако има време, тие ги прават следните чекори. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



236 
 

Лекција 2 и 3 
Ние сме цензорите! 
Ние одлучуваме кој избор на вести ќе им се понуди на читателите 

 

Информационо поле 
 
Втората и третата лекција се посветени на јадрото на оваа тема, проектот во кој учениците се 
уредници и прават весник. Тие ќе се справуваат со истите прашања – кои теми да се вклучат, 
кои да се испуштат и дискусија за критериумите според кои ќе се направат изборите. Исто така, 
задачата на создавање ѕиденвесник за еден час од учениците бара големи вештини на 
планирање на работата и времето. 
 
Тука е предложен форматот на весникот, бидејќи ова функционира секаде. Техничките акпекти 
на правењето весник се неважни. Учениците можат рачно да ги пишуваат вестите. 
 
Правењето весник ги враќа учениците на „корените“ и им дозволува да се концентрираат на 
основите на уредништвото и изборите кои се вклучени. 
 
Во учењето преку задачи, наставникот има улога на „асистент“, кој ги поддржува учениците 
ако им требаат некои додатни материјали, пристап до компјутер итн. Тој/таа исто така ги 
набљудува учениците за да го процени нивниот развој на вештини и компетенции. 
Наставникот ги слуша дискусиите и ги чита ѕидните весници додека се пишуваат. Со ова 
наставникот се подготвува за краткото но важно предавање во лекцијата 4. 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Соработка во тим, одлучување, согласување на цели и распоред. 

 
Тимско раководење и надгледување. 

Крајна цел на учењето Уредниците ги конструираат и контролираат вестите кои ја 
формираат нашата перцепција за реалноста. Како цензори и 
создавачи на агенда, медиумите практикуваат моќ на суптилен 
начин. 

Задачи на учениците Учениците создаваат нивен ѕиден весник. Ги споредуваат весниците 
и изборите кои ги направиле. 

Материјали и извори Материјали за ученици 9.2 и 9.3, табли, маркери, ножици и лепило.  
 
Печатени медиуми од сите типови и категории. 

Метод Работа на проект 
Временски буџет 1. Работа на проект: учениците прават ѕиден весник – 60 мин. 

2. Учениците ги читаат весниците  едни од други – 20 мин. 

Опис на лекцијата 

Фаза 1: Учениците го уредуваат и создаваат нивниот весник 

Материјали за ученици 9.1-9.3 

Учениците работат во групи. Ги назначуваат трите задачи – главен уредник, раководител на 
време и презентер на различни членови од тимот. 

Тие го следат или адаптираат распоредот предложен во материјалот за ученици 9.3. 

Ако има интервал меѓу лекциите 2 и 3, материјалите за проектот треба безбедно да се 
складираат. Наставникот и учениците се договараат кој е одговорен за оваа задача. 

Водени од материјалот за ученици 9.3, репортерите ги подготвуваат нивните презентации за 
пленарната сесија во лекцијата 4. 

Фаза 2: Учениците меѓусебно ги читаат весниците 

На половина од третиот час, учениците ги приложуваат весниците во училницата. Учениците 
треба да ги прочитаат весниците од секоја група пред почетокот на следниот час по ОДГ/ОЧП. 

Лекција 4 

Дали ние ги контролираме медиумите – или тие нас? 

Медиумите – алатка за комуникација и моќ 

 

Информационо поле 
 
Учениците размислуваат за нивното искуство во проектот. Тие не ги читаат весниците поради 
информацијата, туку се концентрираат на одлуките поврзани со бирањето на теми и слики – ја 
истражуваат улогата на медиумите како цензори и создавачи на агенда. 
 
Новинарите ги презентираат основните информации за дискусиите во тимовите, а учениците 
го споредуваат и размислуваат за нивното искуство. 
 
Наставникот ги додава концептите – медиумите како цензори и  создавачи на агенда – со 
кратко предавање. Ова е пример како конструктивистичкото учење се збогатува со систематска 
инструкција. Искуството на учениците го создава контекстот преку кој упатувањата на 
наставникот создаваат нова перспектива и им овозможува на учениците да го разберат 
искуството на понапредно, апстрактно ниво на размислување. 
 
Возможни се различни начини на продолжување на проектот и примена на неговите идеи. За 
ова може да се дискутира на крајот на часот. 

Оваа матрица ја сумира информацијата која наставникот треба да ја испланира и предаде на 
часот. 
Стручното оспособување директно се однесува на ОДГ/ОЧП. 
Крајната цел на учење покажува што учениците знаат и разбираат. 
Задачата на учениците, заедно со методот го формираат главниот елемент на процесот на 
учење. 
Списокот на материјали е во корист на подготовката за час. 
Временскиот буџет на наставникот му дава груба ориентација за организацијата на време. 
Стручно оспособување Размислување за изборите и нивниот ефект. 
Крајна цел на учењето Медиумите се моќна алатка за комуникација и контрола. 
Задачи на учениците Учениците ги споредуваат и размислуваат за нивните одлуки и 

избори. 
Материјали и извори Изложба на ѕидни весници. 

Материјали за наставници 9А. 
Метод Пленарна дискусија, извештаи. 

 
Предавање. 

Временски буџет 1. Учениците ги споредуваат нивните избори и одлуки – 15 
мин. 

2. Учениците размислуваат за нивната конструкција на 
пораките – 10 мин. 

3. Предавање на наставникот: правење агенда, цензура – 5 
мин. 

4. Предавање на наставникот: правење агенда, цензура – 5 
мин. 

Опис на лекцијата 

Се очекува учениците меѓусебно да ги прочитале весниците пред овој час. 

Фаза 1: Учениците ги објаснуваат и споредуваат нивните избори 

Еден по еден, секој презентер известува за одлуките кои неговиот тим ги направил и ги 
објаснува причините за нив. Водени од белешките за информирање (материјал за ученици 9.3) 
презентерите треба да ги обработат следните точки: 

- избор на главни вести; 
- кои теми ги одбрал тимот, и зошто некои теми биле вклучени или исклучени; 
- избор на фотографии; 
- други точки и проблеми од важност. 

Презентациите се фокусираат на одлуките за цензурата и правењето агенда, а не на 
содржината на самите весници. Тие го даваат материјалот на кој наставникот ќе се 
концентрира во неговото кратко предавање, истакнувајќи го заедничкото искуство на 
тимовите преку додавање на некои клучни концепти од медиумската писменост. На овој 
начин конструктивистичкото учење го создава контекстот за концептуално знаење преку 
систематско и кратко предавање. 

Фаза 2: Учениците размислуваат за нивната конструкција на пораки 

Наставникот им вели на учениците да ги споредат причините за одлуките на нивните тимови. 

- Дали можеме да идентификуваме некој доминантен критериум, пр. релевантност? 
- До кој степен ги земавме предвид аспектите за конкуренција – пр. со користењето на 

атрактивни приказни? 
- ... 

Извештаите на презентерите и споредбата на избори можат да создадат критичарска 
дискусија. Учениците можеби ќе го проблематизираат силното влијание на медиумите на 
информациите кои ги примаме, или тие за кои никогаш не слушаме. Наставникот ја води 
дискусијата. Бидејќи тој/таа за кратко време ќе држи предавање, нема потреба да коментира 
за исказите на учениците. 

Фаза 3: Предавање на наставникот 

Чекор 3.1 Основното предавање 

Материјали за наставници 9А 

Како што е претставено погоре, наставникот ги поврзува точките од ова кратко предавање со 
контекстот на искуството и прашањата кои ги создадоа учениците. За ова е потребен е елемент 
на флексибилност при презентирањето на следните клучни искази: 

 

 

1. Сите медиумски пораки се создадени. Еден основен аспект на креирањето на порака е 
бирањето на мал дел информации кои се претвораат во приказни и изоставаат многу 
други информации. Учениците го истражуваа овој аспект кога тие правеа весници. 

2. Со бирањето и изоставањето информации, уредниците и продуцентите се цензори и 
создавачи на агенда. Тие силно влијаат на јавното мислење, политичкото одлучување и 
нашето учество во демократијата. Дали ова влијание ќе се претвори во контрола 
зависи од тоа дали ја практикуваме нашата улога на цензори или не. 

 

Овие две точки се блиску поврзани со искуството на учениците во овој мал проект. 
Наставникот тука може да го заврши предавањето бидејќи точките создаваат доволен мотив 
за размислвуање, или може да додаде уште точки, во зависност од интересот и прашањата од 
учениците. Во овој случај, временската рамка можеби ќе треба да се продолжи. 

Чекор 3.2 Продолженија на предавањето 

1. Од една страна, како комерцијални организации медиумите се натпреваруваат едни со 
други за да привлечат повеќе внимание. Продуцентите се грижат да ги задоволат 
интересите и очекувањата на публиката. Нивниот комерцијален успех зависи од 
изборите на корисниците. 

2. Ние зависиме од медиумите за нашата перцепција на светот. Во овој час, учениците се 
концентрираа на класичен медиум – весникот. Но, излегоа нови видови на медиуми и 
ги користиме за различни намени. Сè уште ги имаме класичните масовни медиуми – 
списанија, весници, телевизија и радио – кои главно ги користиме за информирање и 
забава. Потоа ги имаме медиумите базирани на интернетот (веб-страни, е-пошта, 
блогови, фејсбук, твитер), а исто така и СМС. Нив ги користиме за различни намени, но 
главно за комуникација едни со други,а тоа најдобро го знаат учениците, бидејќи 
младите генерации се позапознаени со нив отколку нивните родители и повеќето од 
наставниците. 

3. Денес ние живееме во медиумска култура. Општеството е мрежа за интеракција на 
членовите. Социјалната интеракција воглавно е комуникација. Комуникацијата а 
овозможена, канализирана и обликувана од медиумите, а медиумските пораки не 
само што ја пренесуваат, туку и ја нарушуваат реалноста. 

Фаза 4: Последователна дискусија и заклучок на темата 

Учениците сега имаат можност да реагираат на предавањето на наставникот. 

Тие можеби ќе имаат прашања за разбирањето, или можеби ќе ја проблематизираат моќта на 
медиумите како цензори и создавачи на агенда. 

Наставникот конечно го поставува прашањето дали и како да се продолжи проектот, на 
пример со давање еден од следните предлози: 

- Ѕидните весници можат да се изложат во училиштето. 
- Учениците можат да поканат професионален новинар да го посети часот. Тие можат да 

му ги покажат весниците, да побараат повратна информација и да дискутираат за 
проблемот со цензурата. 

- Тимот на уредници може да продолжи со проектот и да прави училишен (ѕиден) весник. 
- Учениците можа да прават извештај за медиумот кој најсилно го формира јавното 

мислење. 
- Учениците можат да се држат до проблем кој го обработиле и да преземат дејство. 

Возможни се поврзувања и со други теми од овој прирачник. 

Материјал за наставници 9А 

Вештини и стратегии за медиумско образование 

од Елизабет Томан 

Од радиото со часовник кое не буди наутро до нашето гледање на вечерно ток-шоу пред да 
заспиеме, изложени сме на стотици, дури и илјадници слики и идеи не само од телевизијата 
туку и од насловните страни на весници или списанија, филмови, веб-страни, фотографии, 
видео игри и билборди. Некои луѓе ги нарекуваат денешните млади – скринејџери (анг. 
кованица од screen – екран и teenager – тинејџер).19 

До неодамна, само неколкумина размислуваа за зголемувачката доминантност на медиумите 
во нашите животи. Тие кои размислуваа беа поттикнати да се концентрираат на проблеми со 
содржината како што се количината на секс и насилство во телевизијата и филмовите. Некои 
промовираа цензура, а други ги поучуваа семејствата да ги исклучат телевизорите. Но факт е 
дека иако можете да го исклучите телевизорот, не можете да избегате од денешната 
медиумска култура, освен ако не се преселите на планина. Медиумите не се само влијание во 
нашата култура. Тие се нашата култура. 

Централната улога на медиумите во нашата глобална култура е причината зошто цензурата на 
медиумите нема никогаш да успее. Наместо тоа, треба да се направи преиспитување на 
улогата на медиумите во нашите животи – преиспитување кое ќе ја прифати парадигматската 
промена од култура на печатот во култура на сликите – култура која еволуира во последните 
150 години од измислувањето на фотографијата и способноста да се оддели предмет или 
слика од определено време и простор, а сепак да остане вистинско, видливо и трајно.20 

Ние ја вреднувавме способноста да се чита печатот за целосно да се учествува како 
информирани и образовани граѓани во општеството цели 500 години. Денес семејството, 
училиштата и сите општински институции вклучувајќи ги медицинските и здравствените 
институции имаат заедничка одговорност да ги подготват младите луѓе за живеење во свет на 
моќни слики, зборови и звуци.21 Наречете го тоа „медиумска писменост“. 

Што е медиумска писменост? 

Токму како што звучи – способноста да се толкува и создаваа лично значење од стотиците, 
дури и илјадниците вербални и визуелни симболи кои секојдневно ги среќаваме преку 
телевизијата, радиото, компјутерите, весниците и списанија и секако рекламите. 

                                                           
19. Даглас Рашков, Играње на иднината , 1996 (Rushkoff, Douglas, Playing the Future: How Kids’ Culture 
Can Teach Us to Thrive in an Age of Chaos, 1996.) 
20. Од делата на Стјуарт Ивен, посебно Сеопфатни слики, 1988 (Ewen, Stewart, The Politics of Style in 
Contemporary Culture, 1988.) 
21. Од конечниот извештај, УНЕСКО Интернационален симпозиум за образование на јавноста при 
користење на масовните медиуми, Грунвалд, 1982. 

Тоа е способноста да се избере, преиспита и оспори. Способноста да се биде свесен за тоа што 
се случува околу нас, да не се биде пасивен, а оттаму и ранлив. 

„Ние мораме да ги подготвиме младите луѓе за живот во свет со моќни слики, зборови и 
звуци.“ 

УНЕСКО; 1982 

Медиумските истражувачи сега велат дека телевизијата и медиумите се толку врежани во 
нашата култура што веќе не треба да ја гледаме задачата на медиумско образование како 
„заштита“ од несакани пораки. Нашата цел мора да биде помагање на луѓето да станат 
компетентни, критичарски и писмени во сите медиумски форми, за да можат да ја 
контролираат интерпретацијата на тоа што го гледаат или слушаат наместо да дозволат 
интерпретацијата да ги контролира нив. Лен Мастерман, автор на Предавање за медиумитего 
нарекува тоа „критичарска автономија“.22 

Други дефиниции истакнуваат дека медиумската писменост не е лично знаење туку вештина, 
процес и начин на размислување кој секогаш се развива. За да се стане медиумски псимен не 
треба да се паметат факти или статистики за медиумите, туку да се постават вистинските 
прашања за тоа што го гледаме, читаме или слушаме.23 Принципот на испитувањето е срцето 
на медиумската писменост. 

Учење за што да се бара 

Што треба да знаат децата (исто така и возрасните) во врска со медиумите? Низ годините, 
образувачите за медиуми идентификуваа пет идеи за медиумските пораки кои секој треба да 
ги знае, без разлика дали пораката е спакувана како комична ТВ-серија, компјутерска игра, 
музичко видео, списание или филм.24 

1. Сите медиумски пораки се „конструирани“ 

Без разлика дали ги гледаме вечерните вести или билборд на улица, медиумската порака која 
ја гледаме некој ја создал (поверојатно неколку луѓе), се направиле фотографии и креативниот 
дизајнер ги споил работите заедно. Но ова не е само физички процес. Работата е во тоа што 
нештото кое е „конструирано“ од само неколку луѓе изгледа „како што е“ за останатите. Но ние 
како публиката не можеме да ги видиме зборовите, сликите или аранжманите кои биле 
отфрлени. Ние само го гледаме, слушаме или читаме тоа што било прифатено. 

Помагањето на луѓето да разберат како се создаваат медиумите, што било изоставено како и 
тоа дека медиумите го обликуваат тоа што го знаеме за светот во кој живееме е важен начин 
на помагање на луѓето да управуваат со нивните животи во глобалното и технолошко 
општество. 
                                                           
22Мастерман, Лен, Предавање на медиумите, 1989, 2-ро поглавје (Masterman, Len, Teaching the Media, 
1989, chapter 2.) 
23 Од мисионата изјава на списанието Media&Values, издавано од 1977-93 од Центарот за медиумска 
писменост (Media&Values, 1977-93, Center for Media Literacy.) 
24 Адаптирано од документите за медиумско образование од Англија и Канада. Прво објавени во САД 
како „Пет важни идеи за телевизијата за кои треба да ги научите вашите деца“ од Џеј Дејвис, 
Media&Values #52/53; есен, 1990 (“Five Important Ideas to Teach Your Kids about TV,” by Jay Davis 
Media&Values #52/53; Fall, 1990. 

2. Медиумските пораки се создадени користејќи креативно изразување со свои 
правила 

Секоја форма на комуникација како што се весниците, телевизиските емисии или хорор-
филмовите има свое креативно изразување: страшната музика го зголемува стравот, крупните 
кадри прикажуваат интимност, големите наслови означуваат значајност. Сфаќањето на 
граматиката, синтаксата и метафоричниот систем на медиумското израазување ја зголемува 
нашата почит и уживање во медиумските прикажувања, а исто така ни помага да бидеме 
помалку подложни на манипулација. Еден од најдобрите начини да се разбере како се 
создаваат медиумите е да се направи токму тоа – направете ваше видео, направете веб-страна 
за вашата извидничка група, развијте рекламна кампања за опасност од пушењето. 

3. Различни луѓе ја доживуваат истата медиумска порака различно 

Поради возраста, одгледувањето и образованието на секоја личност, нема двајца луѓе кои го 
гледаат истиот филм или ја слушаат истата песна на радио. Дури и родителите и децата не го 
гледаат истото телевизиско шоу! Овој концепт прави пресврт на идеата дека гледачите на ТВ се 
пасивни „легачи“. Можеби не сме свесни за тоа, но сите ние (дури и бебињата) постојано се 
трудиме да го разбереме тоа што го гледаме, слушаме или читаме. Колку повеќе поставуваме 
прашања за тоа што го доживуваме околу нас, толку посвесни можеме да станеме за 
прифаќањето или отфрлањето на пораки. Истражувањата покажуваат дека со тек на време, 
децата од сите возрасти можат да научат вештини кои ќе им дадат нови „очила“ со кои што ќе 
ја читаат медиумската култура.25 

4. Медиумите се пред сè бизниси кои се мотивирани од заработката 

Весниците прво ги пополнуваат нивните страници со реклами; останатиот простор се посветува 
на вестите. Исто така, знаеме дека рекламите се дел од гледањето телевизија. Тоа што многу 
луѓе не го знаат е дека тоа што навистина се продава преку телевизијата не е само продавање 
на производите на публиката, туку и продавање на публиката на рекламаторите. 

Вистинската цел на програмите кои ги гледаме на телевизија, без разлика дали се вести или 
забава, не е само да нѐ забавуваат туку и да создадат публика ( и да ја направат восприемлива) 
за телевизиската продукција да може да го продаде времето на спонзорите кои ќе ги 
рекламираат нивните производи на телевизијата. Секоја секунда е важна! Спонзорите плаќаат 
за времето врз основа на бројот на гледачи кои продукцијата предвидува дека ќе ги има. 
Спонзорите исто така ја наменуваат нивната рекламна порака за специфични групи на гледачи, 
на пр. жени од 20-35 год. кои трошат пари на производите или деца од 2-7 год. кои влијаат на 
трошењето на нивните родители. 

Можеби не е така како што сакаме да биде, но вистината е дека повеќето медиуми кои ни се 
достапни се овозможени од приватни, глобални корпорации кои имаат нешто за продавање, а 

                                                           
25 Хобс, Рене, Вклучување на медиумите, видео од 1995-та (Hobbs, Renee, Tuning in to Media: Literacy for 
the Information Age, 1995 video, distributed by the Center for Media Literacy.) 

не од семејството, црквите, училиштата или државата кои имаат нешто да пренесат – според 
истражувачот Џорџ Гербнер.26 

5. Медиумите имаат всадени вредности и гледишта 

Бидејќи се создадени, медиумите носат поттекст за тоа кој и што е битно барем за луѓето кои ја 
создаваат пораката. Медиумите исто така се раскажувачи (дури и рекламите раскажуваат 
кратка и едноставна приказна), а приказните бараат ликови, сместувања и сиже кое има 
почеток, средина и крај. Изборот на возраста, полот и расата на ликот заедно со начинот на 
живот, ставовите и однесувањата кои се прикажани, сместувањето (урбано? рурално? богато? 
сиромашно?) и делувањата во приказната се само некои од начините на кои вредностите се 
„всадени“ во едно ТВ-шоу, филм или реклама. 

Важно е да се научи како да се „читаат“ сите видови на медиумски пораки за да се откријат 
гледиштата кои се претставени во нив.  Во оваа наша „посредничка“ околина, само така 
можеме да расудиме дали да ги прифатиме или отфрлиме овие пораки. 

Пет основни прашања кои можат да се постават за која било медиумска 
порака 

Учење што да се праша 

Од овие концепти произлегува група од пет основни прашања27 кои можат да се постават за 
која било медиумска порака. Забележете дека секоја од нив може да отвори многу слоеви на 
подлабоки прашања: 

1. Кој ја создал оваа порака и зошто ја испраќа? 
2. Кои техники се користат за да се привлече моето внимание? 
3. Кој начин на живот, вредности и гледишта се претставени во пораката? 
4. Како другите луѓе би ја сфатиле пораката различно од мене? 
5. Што е испуштено во оваа порака? 

Обично процесот на испитување се применува на специфичен медиумски „текст“ – т.е. 
производ или издание, или дел од: епизода на „Нинџа-желките“, реклама за „Пепси“, издание 
на списанието „Свет“, билборд со „Бадвајзер“ пиво, слики и статии за ограбување банка на 
насловната страна од весник, пренесување на Светско првенство. (...) 

Суштинско испитување 

За да бидеме функционална личност во посредувачкото општество, треба да бидеме способни 
да разликуваме меѓу различните форми на медиуми и да знаеме како да ги поставиме 
основните прашања и суштински концепти коисе наведени погоре. Иако повеќето од 
возрасните научиле ра разликуваат поема од есеј преку часовите по литература, интересно е 
што многу луѓе не ја разбираат разликата меѓу дневен весник и таблоид. 

                                                           
26 Гербнер, Џорџ, „ Телевизиско насилство и уметноста на прашување на погрешното прашање“ , 
1994.(Gerbner, George, “Television Violence and the Art of Asking the Wrong Question,” in The World & I: A 
Chronicle of our Changing Era, July, 1994.) 
27 Благодарение на Рене Хобс и нејзината работа во истакнувањето на овие основни прашања преку 
нејзините обуки и предавања. 

Бидејќи информациите за национални и светски настани веднаш се пренесуваат на јавноста 
преку телевизијата и интернетот, индивидуалците треба да знаат како да ја проверат 
информацијата самите, да ги проверат изворите и споредат различни верзии од истата 
информација со цел да се открие пристрасност или политичка контрола. (...) 

Три чекори кон успешноста: преглед на Програма за ефективна медиумска писменост 

„Медиумска писменост“ е термин кој претставува три поврзани пристапи кои водат до 
контрола на медиумите од граѓаните од секоја возраст: 

Првиот пристап е едноставно да се стане свесен за важноста на балансирањето на 
медиумската „диета“ – помош за децата и семејствата да направат здрави избори и да го 
контролираат времето потрошено на телевизија, видео-игри, филмови и различни печатени 
медиуми. 

Вториот пристап е учењето на специфични вештини на критичко гледање – учење да се 
анализира и испитува тоа што е прикажано во рамката, како е создадено и што е можеби 
изоставено. Вештините на критичко гледање најдобро се учат преку  часови за испитување, 
интерактивни групни активности како и со создавањето на свои медиумски пораки. 

Третиот пристап – социјална, политичка и економска анализа – која оди зад рамката (низ 
која ги гледаме медиумските пораки) за да ги истражи подлабоките проблеми за тоа кој ги 
создава медиумите што ги среќаваме – и со која цел? Кој е ефектот на медиумите во нашата 
култура и како да пристапиме кон проблемите како медиумско насилство, расни стереотипи и 
конзумеризмот? 

Преку испитувањето, дискусијата и проектите, возрасните и младите гледаат како секој од нас 
(и сите заедно како општество) го толкува значењето на медиумските пораки, а како 
масовните медиуми ја движат нашата глобална потрошувачка економија. Овој пристап исто 
така може да отвори пат за различни делувања за испитување и исправање на јавната 
политика или политиката на корпорациите. 

Иако телевизијата и електронските медиуми изгледа дека создаваат задолжителни причини за  
медиумско образование во модерното општество, принципите и практиката на медиумската 
писменост се применливи на сите медиуми од телевизијата до маички, од билборди до 
интернетот. 

